
23-10-2026 
  
Inatsisartut suleriaasianni § 37, imm. 1 naapertorlugu Naalakkersuisunut  

apeqqutit imaattut matumuuna saqqummiunneqarput: 

 
 
Naalakkersuisunut apeqqutit: 

1. Danskit illersornissaqarfianni sakkutuut nunatsinniinnerminni Starlink namminneq 

atugassaminnik atuisarnerat Naalakkersuisut uppernarsarsinnaavaat, ilaatigut 

Starlinkimut atortut namminersortunit pigineqartut Danmarkimit nassatarineqartut 

atorlugit? 

2. Nunatsinni eqimattat allat ullumikkut Starlinkimik atuisut Naalakkersuisut 

ilisimasaqarfigaat?  

a. Aappiuppat, eqimattat sorliit pineqarnersut, aammalu immikkut 

akuersissuteqarlutik imaluunniit malittarisassanik saneqqutsinissamut immikkut 

akuersissuteqarlutik atuisuunersut Naalakkersuisut paasissutissiissutigissavaat. 

3. Nunatsinni Starlinkimik atuineq namminermut atugassatut taamaallaat atuineruppat, 

Naalakkersuisut oqartussaasullu Naalakkersuisut ataanniittut tamanna politiinut 

nalunaarutigissanngikkaat Naalakkersuisut uppernarsarsinnaavaat?  

a. Tamanna uppernarsarneqarsinnaanngippat, namminermut atugassatut atuineq 

qaqugu politiinut nalunaarutigineqassanersoq, aammalu danskit 

illersornissaqarfianni sakkutuut innuttaasullu allat tamarmik taamatut 

pineqartassanersut Naalakkersuisut nassuiaatigissavaat. 

 
(Inatsisartunut ilaasortaq Pele Broberg, Naleraq) 

Tunngavilersuut: 

Danskit illersornissaqarfianni sakkutuut Starlinkimut atortutik namminneq pigisatik 

Danmarkimit Kalaallit Nunaannut nassartaraat, maaniinnerminnilu namminneq internetimut 

attaveqaatitut atortaraat arlalinnit paasitinneqarpunga. Paasissutissat naapertorlugit 

najugarigallagaanni attaveqaat ajornartorsiutitaqanngitsumik atorsinnaavoq. 

Paasissutissat taakku tunngavigalugit Naalakkersuisut tamanna ilisimasaqarfigineraat, 

aammalu Starlinkimik namminermut atugassatut atuineq atuisut assigiinngitsut 

eqqarsaatigalugit qanoq periuseqarfigineqartarnersoq paasisaqarfigerusuppara. 

Sakkutuut nunaatsinniinnerminni Starlinkimut attaveqaatitik namminneq pigisatik 

atorsinnaappatigit, sooq nunatta innuttaasui periarfissamik assingusumik aamma 

internetimut attaveqaammik pitsaassutsimigut assingusumik atuisinnaassannginnersut 

paasiuminaappoq. Taamaattumik akuersissutit assigiinnginnersut imaluunniit malittarisassat 

assigiinngitsunik atuutsinneqartarnersut, aammalu Naalakkersuisut tamarmik naligiimmik 

pineqartarnissaannik qanoq qulakkeerinninniarnersut paaserusuppara. 

 
Apeqqutigineqartut ullut suliffiusut qulit (10) iluanni allakkatigut akineqareersimanissaat 

piumasarineqarpoq. Oqaatsinik nutserisimanermi paatsuungasoqassatillugu kalaallisut 

allassimasoq aallaavigineqassaaq. 

 

 


